
ID-DIRETTIVA TAL-KUNSILL
tad-19 ta’ Diċembru 1978

li temenda d-Direttiva 77/391KEE li kienet introduċiet miżuri Komunitarji
għall-qerda tal-bruċellosi, tuberkulosi u lewkosi fl-ifrat.

(79/9/KEE)

IL-KUNSILL TAL-KOMUNITAJIET EWROPEJ,

Wara li kkunsidra t-Trattat li jistabbilixxi l-Komunità Ekonomika Ewropea, u b’mod partikulari l-
Artikolu 43 u l-Artikolu 100 tiegħu,

Wara li kkunsidra l-proposta mill-Kummissjoni,

Wara li kkunsidra l-opinjoni tal-Parlament Ewropew (1),

Billi huwa neċessarju li, fil-qafas tal-pjanijiet nazzjonali għall-implimentazzjoni tad-Direttiva tal-Kunsill
77/391/KEE tas-17 ta’ Mejju 1977 li introduċiet miżuri Komunitarji għall-qerda tal-bruċellosi, tuberkulosi
u lewkosi fl-ifrat (2), hemm il-ħtieġa li jirdoppja l-premium għall-qtil ta’ l-annimali f’ċerti reġjuni li
għandhom inċidenza għolja ta’ dan il-mard ġewwa l-Belġju,

ADOTTA DIN ID-DIRETTIVA:

Artikolu 1

Bħala deroga mill-Artikolu 7(2) tad-Direttiva 77/391/KEE, is-Sezzjoni tad-Direzzjoni tal-Fond Ewropew
għad-Direzzjoni u Garanzija Agrikola, tista’ tħallas lir-Renju tal-Belġju, wara talba apposta minn dan ta’ l-
aħħar, għall-qerda tal-bruċellosi, ammont ta’ mhux aktar minn 120 unitajiet tal-kontegg għal kull baqra u
60 unitajiet tal-kontegg għall-ifrat li m’humiex baqar, maqtula fil-qafas tal-miżuri msemmija fl-Artikolu 2
ta’ l-imsemmija Direttiva.

Artikolu 2

Din id-Direttiva hija indirizzata lill-Istati Membri.

Magħmula fi Brussel, fid-19 ta’ Diċembru 1978.

Għall-Kunsill

Il-President
J. ERTL

(1) Opinjoni mogħtija fil-15 ta’ Diċembru 1978 (għadha mhix ippubblikata fil-Ġurnal Uffiċjali).
(2) ĠU L 145, tat-13.6.1977, p. 44.


